
Oversending av søknader til Bulyst frå Sogn og Fjordane


Vi viser til brev frå dykk datert 5. februar 2010, med invitasjon til samarbeid om Bulyst – satsinga. Vi sender med dette over søknadane frå Sogn og Fjordane, med fylkeskommunen si vurdering og prioritering. 
Vi har lyst ut midlane breitt i fylket. I fylkeskommunen har vi lagt opp til ein prosess for å sikre breiast mogleg avgjerdsgrunnlag. Det er også henta inn informasjon frå andre der det har vore naudsynt. Søknadane er vurdert ut frå kriterium sette av KRD, samt eigne utfyllande føringar. Sogn og Fjordane fylkeskommune ynskjer å sjå satsinga på Bulyst i samanheng med mellom anna satsing på LUK og oppfølging av framlegga frå ei gruppe kalla ”Tenketanken”. ”Tenketanken” skulle sjå på nye og alternative utviklingsstrategiar i fylket. Som oppfølging av Tenketanken er tilrettelegging av attraktive og rimelege bustader for unge og tilflyttarar eit satsingsområde for fylkeskommunen
Vi har lagt særleg vekt på at prosjekta er godt forankra, og at dei er nyskapande og har overføringsverdi. Der søknader har stilt likt har vi lagt vekt på kommunar/område som ikkje har fått så mykje offentleg støtte før, samt folketalsutvikling.
Søknader og prioritering frå Sogn og Fjordane

Vi har fått inn til saman 36 søknader, og har prioritert 9 av desse. Vi har valt å ikkje rangere desse prioriterte søknadane frå 1-9, men har delt dei i tre grupper der gruppe 1 har høgast prioritet og gruppe 3 har lågast prioritet. Vi viser til søknadsskjemaet for utfyllande vurdering av søknadane. Vi rangert dei prioriterte søknadane slik:
Gruppe 1:

· VAKN – Vårt Akademi for Kultur og Næring (hovudprosjekt)
· PreForm – Fjaler kommune som arena for internasjonal kunst og kultur (forprosjekt)
· TUN+ (forprosjekt og hovudprosjekt)

Gruppe 2:
· Framtidige grep for kunnskapsbygda Leikanger (forprosjekt)

· Huset i bygda (hovudprosjekt)

· Solund til 1000 (hovudprosjekt)

Gruppe 3:

· Ungdom på sosiale Selje (forprosjekt)

· Verdsarvbygda Undredal (hovudprosjekt)

· Bu og leve på bygda – attraktive bumoglegheiter (forprosjekt)

Vi viser elles til liste over alle søknader i vedlegg. De finn dei prioriterte søknadane i første del av lista. Etter avtale med departementet sender vi over alle søknadsskjema, men med vedlegg berre til dei prioriterte. Andre vedlegg vert ettersendt ved førespurnad. 
Vi er kjent med at nokre søknader er sendt direkte til departementet. Vi har gitt utvida søknadsfrist i høve opphavleg frist sett til 12. april, men vi har ikkje hatt høve til å gjere vurderingar av søknader sendt inn til oss rett før fristen til departementet. 

Finansiering 

Departementet skriv i utlysingsteksten at søknadane skal sendast til fylkeskommunane for å sikre at regional finansiering er på plass innan KRD mottek søknadane. I praksis har det vist seg at det ikkje er mogleg å avklare regional finansiering før søknadsfristen på grunn av tidsaspektet. Prioriteringa og søknadane er såleis ikkje politisk handsama, og det må takast atterhald om at eventuell finansiering frå fylkeskommunen først kan takast stilling til gjennom politisk vedtak. 
Med helsing

Bjørn Birger Bremer
ass. fylkesrådmann


Vedlegg:

I brev frå Sogn og Fjordane fylkeskommune med utlysing
II Oversikt over søknader som vert oversendt
III Søknader med vurdering

